
ВОВЕД
I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ
Со Законот за градење се уредуваат градењето, основните барања на градбата, потребната проектна документација за добивање на одобрение за градење, правата и обврските на учесниците во изградбата, начинот на употреба и одржување на градбата, како и други прашања од значење за градењето.

Во членот 58 уредени се надлежните органи за издавање на одобрувања за градба. Во досегашната примена на законот, заради обезбедување на поголема контрола, поголема ефикасност во работењето како и градње на поголема независност на локалната самоуправа, се појави потреба надлежноста на органот на државната управа надлежен за работите од областа на уредувањето на просторот за идавање на одобренија за градење на одредени објекти да се префрлат во надлежност на градоначалниците на општините односно градоначалникот на Градот Скопје.

Исто така, со овој Предлог на закон предлагаме да се допрецизира одредбата на членот 73, односно да се дополнат две категории на градби за кои не е потребно издавање на одобрение на градба.
II. ЦЕЛИ, НАЧЕЛА И ОСНОВНИ РЕШЕНИЈА 

Предлогот на закон за изменување и дополнување на Законот за градење се заснова врз истите начела во согласност со кои е донесен основниот закон.

Целта на овој Предлог на закон е обезбедување на поголема контрола, поголема ефикасност во работењето како и градње на поголема независност на локалната самоуправа, во делот на издавање на одобренија за градба.

III. ОЦЕНКА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА


Предлогот на закон за изменување и дополнување на Законот за градење нема да  предизвика  фискални импликации врз Буџетот на Република Северна Македонија. 

IV. ПРОЦЕНКА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИНОТ НА НИВНОТО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

За спроведувањето на предложените изменувања и дополнувања на Законот не се потребни дополнителни финансиски средства.

V. ДОНЕСУВАЊЕ НА ЗАКОНОТ ПО СКРАТЕНА ПОСТАПКА

Согласно со член 170 од Деловникот на Собранието на Република Македонија, од причина што не се работи за сложен и обемен закон, се предлага Предлогот на законот да се донесе по скратена постапка.  

ПРЕДЛОГ - ЗАКОН 

ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ГРАДЕЊЕ
Член 1

Во Законот за градење („Службен весник на Република Македонија“ број 130/2009, 124/10, 18/11, 36/11, 54/11, 13/12, 144/12, 25/13, 79/13, 137/13, 163/13, 27/14, 28/14, 42/14, 115/14, 149/14, 187/14, 44/15, 129/15, 217/15, 226/15, 30/16, 31/16, 29/16, 71/16, 132/16, 35/18, 64/18 и 168/18) во член 58 ставот (5) се брише.
Ставовите (6) и (7) стануваат ставови (5) и (6).
Член 2

Во член 73 став (1) по алинејата 28 се додаваат две нови алинеи 29 и 30, кои гласат:

„- вградување или замена на опрема во градба за внатрешна гасоводна инсталација,

- вградување или замена на опрема во градба за приклучоци на природен гас кај потрочувачи,“

Член 3


Постапки започнати пред влегувањето во сила на овој закон за издавање на одобрение за градење согласно со член 58 став (5) од Законот за градење („Службен весник на Република Македонија“ број 130/2009, 124/10, 18/11, 36/11, 54/11, 13/12, 144/12, 25/13, 79/13, 137/13, 163/13, 27/14, 28/14, 42/14, 115/14, 149/14, 187/14, 44/15, 129/15, 217/15, 226/15, 30/16, 31/16, 29/16, 71/16, 132/16, 35/18, 64/18 и 168/18) ќе завршат согласно со истиот Закон.

Член 4

Овој закон влегува во сила со денот на објавувањето во „Службен весник на Република Северна Македонија“.
ОБРАЗЛОЖЕНИЕ НА ПРЕДЛОГ -  ЗАКОНОТ

I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ НА ЗАКОНОТ 


Со членот 1 се предвидува бришење на ставот (5) од членот 58.

Во членот 2 се предвидува додавање на две алинеи во членот 73 став 1.
Со членот 3 се предвидува преодна одредба за започнатите постапки согласно со одредбата од цленот 58 став (5).

Во членот 4 се регулира влегувањето во сила на овој закон.

II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ


Решенијата содржани во одредбите се меѓусебно поврзани и сочинуваат една правна целина.

III.ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА


Со предложените законски решенија ќе се обезбеди поголема контрола, поголема ефикасност во работењето како и градње на поголема независност на локалната самоуправа, во делот на издавање на одобренија за градба.
ТЕКСТ НА ОДРЕДБИТЕ

ОД ЗАКОНОТ ЗА ГРАДЕЊЕ КОИ СЕ МЕНУВААТ
2. Надлежни органи за издавање одобрение за градење

Член 58

(1) Градбите од прва категорија од членот 57 на овој закон се градби од значење за Републиката и одобрение за градење издава органот на државната управа надлежен за вршење на работите од областа на уредувањето на просторот.

(2) Градбите од втора категорија од членот 57 на овој закон се градби од локално значење и одобрение за градење издава градоначалникот на општината, односно градоначалниците на општините во градот Скопје.

(3) По исклучок од ставот (1) на овој член одобрение за градење за градбите во технолошките индустриски развојни зони формирани од Владата на Република Македонија и од правни лица, кои ги градат закупците и сопствениците на земјиштето во технолошките индустриски развојни зони, (освен за инфраструктурните објекти во рамки на зоната, кои ги градат субјектите-даватели

на јавни услуги кои се надлежни за изградба на електроенергетската, водоводната, канализационата, гасоводната и телекомуникациската инфраструктура), за градбите во слободните здравствени зони, како и за градбите во индустриските и зелените зони основани од Владата на Република Македонија кои ги градат сопствениците на земјиштето во индустриските и зелените зони, издава Дирекцијата за технолошки индустриски развојни зони, на начин и во постапка утврдени со Законот за технолошки индустриски развојни зони, односно Законот за индустриски-зелени зони, а за градбите во технолошко индустриските развојни зони (освен за инфраструктурните објекти во рамки на зоната, кои ги градат субјектите-даватели на јавни услуги кои се надлежни за изградба на електроенергетската, водоводната, канализационата, гасоводната и телекомуникациската инфраструктура) за градбите во слободните здравствени зони, за кои е склучен договор за јавно приватно партнерство, одобрение за градење издава Министерството за економија на начин и во постапка утврдени со Законот за технолошки индустриски развојни зони.

(4) По исклучок од ставот (2) на овој член постапката за издавање на одобрение за градење за магистрални и собирни улици на подрачјето на градот Скопје, одобрение за градење за линиски инфраструктурни објекти чија изградба согласно со Законот за градот Скопје е во надлежност на градот Скопје, одобрение за доградба, надградба и одобрение за реконструкција на објекти за кои е донесена одлука од Советот на градот Скопје согласно со членот 67-а став (1) од овој закон, одобрение за градење и одобрение за реконструкција на плоштади кои се во надлежност на градот Скопје, одобрение за градење и одобрение за реконструкција на сообраќајници кои овозможуваат пристап до плоштадите кои се во надлежност на градот Скопје, одобрение за градење за 
инфраструктурни градби со придружни содржини во речни корита кои се наоѓаат на подрачјето на градот Скопје, одобрение за градење на придружни содржини во паркови кои се во надлежност на градот Скопје, го спроведува градот Скопје и одобрението за градење, доградба, надградба, односно одобрението за реконструкција го издава градоначалникот на градот Скопје.

(5) По исклучок од ставот (2) на овој член постапката за издавање на одобрение за градење за линиски инфраструктурни објекти, стадиони и спортски сали со бруто развиена површина над 1500 м2, за кои инвеститор е Република Македонија и чија изградба е финансирана само со средства од Буџетот на Република Македонија, ја спроведува органот на државната управа надлежен за работите од областа на уредувањето на просторот, а одобрението за градење го издава органот на државната управа надлежен за работите од областа на уредувањето на просторот.

(6) Доколку со урбанистичкиот план или државната односно локалната урбанистичка планска документација е планирана повеќенаменска градба во која се предвидени градби од прва и втора категорија од член 57 на овој закон, одобрение за градење издава органот на државна управа надлежен за вршење на

работите од областа на уредување на просторот.

(7) Примерок од прависилното одобрение за градење кое го донесува органот на државна управа надлежен за вршење на работите на уредување на просторот, односно Дирекцијата за технолошки индустриски развојни зони, односно градот Скопје, се доставува до единицата на локална самоуправа на чие подрачје ќе се гради градбата, во рок од пет дена од правосилноста на одобрението за градење.

9. Градби за кои не е потребно одобрение за градење

Член 73

(1) Одобрение за градење не е потребно за следниве градби:

- мерни станици за заштита на медиумите на животната средина,

- привремени градби наменети за истражувачки дејности (градби за вршење истражувачки мерења, природни ресурси, мерни станици за ветер, сонце, воздух, бушотини, ископи и слично) кога постои одлука на надлежен орган, за периодот од најмногу три години, по кој период треба да се отстранат,

- градби во функција на градобијна одбрана и градба за сигнализација во воздушниот сообраќај,

- некатегоризиран пат кој служи за стопанисување со шуми и користење на други природни ресурси одобрени со посебен пропис,

- споменици, спомен обележја и скулптури,

- гробница и споменици на гробни места во рамките на гробиштата утврдени со

урбанистички план,

- градби со кои се овозможува и олеснува движењето на лица со инвалидност

до и во градбата,

- при вградување и замена на опрема во градба која е во употреба заради проширување на капацитетот на градбата, а со која не се менува намената на

градбата и просторијата во која е сместена опремата, нити се менуваат општите

услови за заштита и спасување предвидени со основниот проект за градбата,

- телекомуникациска опрема за интерен пренос на говор и слика, опрема во функција на заштита на градбата од кражби, заштита и спасување,

- огради,

- електронска комуникакциска опрема за пренос на слика, говор и други податоци која се поставува на објекти,

- потпорни ѕидови;

- помошни градби кои се во функација на објект за домување или друг вид на објект и се градат на иста урбанистичка парцела (гаража со бруто развиена површина до 50м2, остава, септичка јама и сл.)

- настрешници во функција на објектот,

- базени на ниво на терен за индивидуална употреба;

- привремени градби за потреби на Дирекцијата за технолошки индустриски развојни зони кои се градат во рамки на технолошките индустриски развојни зони,

- отворени и затворени спортски игралишта,

- спортски сали со бруто развиена површина до 1500 м2,

- мерни и разводни ормари за електрична енергија и нисконапонските кабли,

-оптички кабли, оптички кабли со кабелска канализација и кабелска

канализација за оптички кабли,

- привремени градби за сместување на работници при изградба на индустриски

објекти и линиски инфраструктурни објекти,

- подземни садови за комунален отпад,

- придружни објекти на гробишта (мртовечница, крематориум, посебни објекти

за согорување на отпадоци и друг отпаден материјал од гробиштата, санитарни

објекти, бунари со индустриска вода и продавници за продажба на свеќи и цвеќе),

- железнички станици чија изградба е финансирана со средства од Европската

унија или друга меѓународна организација,

- градби за потребите на гранични премини чија изградба е финансирана со

средства од Европската унија или друга меѓународна организација,

- опрема за автоматско регулирање на премин преку постојни железнички пруги

и инсталации за автоматско следење и управување на сообраќајот на постојни

железнички пруги;

-фото-напонски панели за производство на електрична енергија со максимален

инсталиран капацитет до 1МW кои се поставуваат на објекти,

-електронски информативни и рекламни паноа (со површина над 30 м2 и со

конструктивни елементи) кои се поставуваат на јавни површини,

-плажи со придружни објекти кои се градат на копнена и на водена површина,

во рамки на простор предвиден за плажа,

-пешачки патеки,

-подземни бунари со линиски системи кои се во фукција на бунарите,

- електронска комуникациска опрема за следење и регулирање на сообраќајот

на постојни улици и

- рекламни и информативни паноа кои се поставуваат на објекти.

(2) За градбите од ставот (1) алинеја 6 на овој член не се применуваат

одредбите од членот 74 на овој закон, а истите се градат согласно со Законот за

гробишта и погребални услуги.

(3) Градбите од став (1) алинеи 16, 17, 18, 21, 23, 24 и 25 на овој член, кои не

се предвидени со урбанистички план односно урбанистичко планска

документација, се предвидуваат со програма која се состои од графички и

текстуален дел, при што текстуалниот дел содржи податоци за градбата и

просторот за поставување на градбата а графичкиот дел се состои од приказ на

постоечката и планираната состојба.

(4) Програмата од став (3) на овој член за градбите за потреби на општините,

општините во градот Скопје и Градот Скопје ја одобрува Советот на општината,

Советот на општината во градот Скопје односно Советот на градот Скопје, а за

градбите чија изведба е финансирана од Буџетот на Република Македонија или од

страна на правни лица во целосна или доминантна сопственост на Република

Македонија или со средства од Европската унија односно друга меѓународна

организација, како и за привремени градби за сместување на работници при

изградба на линиски инфраструктурни објекти од прва категорија од членот 57 од

овој закон, ја одобрува органот на државна управа надлежен за вршење на

работите од областа на уредување на просторот.

(5) Министерот кој раководи со органот на државната управа надлежен за

вршење на работите од областа на уредување на просторот донесува Упатство за

начинот на изготвување на програмата од став (3) на овој член.
10

